
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
S88 রবীন্দ্র-রচনাবলী
স্বরমা। আর নয় দাদামশায়, মিষ্টির পরিমাণটা একলার পক্ষে কিছু বেশি হয়ে উঠেছে ।
বিভার দ্রুত প্রবেশ
বসন্ত। বিভা ! কী হয়েছে দিদি, তোমার মুখ অমন কেন ?
বিভা ৷ মহারাজের কানে গিয়েছে।
উদয়। কী সর্বনাশ ! কেমন করে গেল ? মা কিছু বলেছেন না কি ?
বিভা ৷ না, মা বলেন নি। ওঁরা নিজেই থাকতে পারেন নি। এই নিয়ে আমাদের রাজবাড়ির লোকদের কাছে বড়াই করতে গিয়েছেন— তার থেকেই রাষ্ট্র হয়েছে।
বসন্ত। কী হয়েছে ব্যাপারটা ?
উদয় | রামচন্দ্র ছেলেমাইষি করে অন্তঃপুরে তার ভাড়কে পাঠিয়েছিল মেয়ে সাজিয়ে। সে কথা মহারাজের কানে উঠেছে, এখন কী হয় কিছুই বলা যায় না।
বসন্ত । আমি একবার প্রতাপের কাছে যাই ।
উদয়। এখন কিছু বোলো না— উলটো হবে । আগে দেখি মহারাজ কী হুকুম
দেন ।
স্বরম। হুকুম যাই দিন, এখনই যশোর ছেড়ে ওঁদের পালানো চাই।
রামমোহন মালের প্রবেশ
রামমোহন। (বিভার প্রতি ) তোমাকে খুঁজে বেড়াচ্ছি মা, ঘরে দেখতে পেলুম না, তাই এখানে এলুম।
বিভা । ( সভয়ে ) কেন, কেন, কী হয়েছে ! রামমোহন । কিছুই হয় নি। আজি কতকাল পরে মায়ের দেখা পেয়েছি । চারজোড়া শাখা এনেছি তুমি পরে, আমি দেখে যাই।
উদয়। রামমোহন, তোমাদের নৌকো সব তৈরি আছে ? রামমোহন। এখনই কিসের তৈরি যুবরাজ, কতদিন পরে আমাদের আসা, এখন তো শিগগির মাকে ছেড়ে যাচ্ছি নে ।
বিভা। মোহন, এখনই নেীকো তৈরি কর গে— একটুও দেরি করিস নে। রামমোহন । কেন মা ? বিভা। বিপদ ঘটিয়েছে—তুই তো সব জানিল । ওই-যে ভাড় এসেছিল অন্তঃপুরে। সে কথা মহারাজের কানে গিয়েছে।

		 এই পাতা শেষ সম্পাদিত হয়েছে ১৭:২৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

